АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2020 ОНЫ 4-Р САРД ХИЙЖ ГҮЙЦЭТГЭСЭН
                                                          АЖЛЫН ТАЙЛАН
2020.04.27.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2020 оны 4 дүгээр сард  дараах ажлуудыг хийж гүйцэтгэлээ. Үүнд:
Аймгийн ИТХ-ын Тэргүүлэгчдийн 5-р хуралдаан 4-р сарын 02-нд хуралдаж 10 асуудал хэлэлцэн  8 тогтоол батлан гаргаж, хуралдааны 3 тэмдэглэлээр үүрэг өгөв.
- Тэргүүлэгчдийн V Хуралдаанаар:
1. Ажлын хэсэг томилох тухай асуудлыг хэлэлцээд аймгийн төрийн архивт хадгалагдаж байгаа Монгол Улсын Их Хурлын бол                                                                                                                                                                                                                                                                                                                                                                                                                                                                                                                                                                 он Аймаг, сумын иргэдийн Төлөөлөгчдийн Хурлын 2016 оны, Монгол улсын Ерөнхийлөгчийн 2017 оны сонгуулуудын хадгалах хугацаа нь дууссан саналын хуудсыг устгах ажлын хэсгийг 5 хүний бүрэлдэхүүнтэй байгуулав.
2.Төрөөс эрүүл мэндийн талаар баримтлах бодлогыг хэрэгжүүлэх аймгийн дэд хөтөлбөрийн хэрэгжилтийг хэлэлцээд “Төрөөс эрүүл мэндийн талаар баримтлах бодлогыг хэрэгжүүлэх аймгийн дэд хөтөлбөр, үйл ажиллагааны  төлөвлөгөө”-ний хэрэгжилтийн явцыг 88,9 хувьтай буюу “Тодорхой үр дүнд хүрсэн” гэж дүгнэн дэд хөтөлбөрийн I үе шатны төлөвлөгөөний хэрэгжилттэй хамт II үе шатны төлөвлөгөөний төслийг өргөн мэдүүлэх, төлөвлөгөөний хэрэгжилтийн явцыг хэлэлцээд үүрэг чиглэл өгсөн тогтоол тэмдэглэлийн заалт бүрийг бүрэн хэрэгжүүлж, үр дүнд хүргэж ажиллах, сумдын эрүүл мэндийн төвд дутагдалтай байгаа нийгмийн эрүүл мэндийн ажилтныг орон тоогоор ажиллуулах, сумдын эрүүл мэндийн төвүүдийн ажилд аймгийн Эрүүл мэндийн газраас тогтмол хяналт тавьж, дэмжлэг үзүүлэн эмч, ажилтны ёс зүй харилцаа хандлагыг дээшлүүлэх ажлыг зохион байгуулах, дэд хөтөлбөрийн хүрээнд хийгдсэн ажлуудыг хэвлэл мэдээллийн хэрэгслээр иргэдэд сурталчлах ажлыг зохион байгуулах “Төрөөс эрүүл мэндийн талаар баримтлах бодлогыг хэрэгжүүлэх аймгийн дэд  хөтөлбөр, үйл ажиллагааны  төлөвлөгөө”-ний хэрэгжилтийг эрчимжүүлэх үүрэг чиглэлийг өгөв.
3.Олон хүүхэд төрүүлж өсгөж “Эхийн алдар” нэг, хоёрдугаар зэргийн одонгоор шагнуулах хүсэлт уламжлах тухай асуудлыг хэлэлцээд “Эхийн алдар” нэг, хоёрдугаар зэргийн одонгоор шагнагдах болзол хангасан аймгийн 27 сумын 423  эхчүүдийг шагнуулахаар Монгол Улсын Ерөнхийлөгчид уламжлав.
Олон хүүхэд төрүүлж өсгөсөн эхчүүдийг “Эхийн алдар” нэг, хоёрдугаар зэргийн одонгоор шагнуулахаар ирүүлсэн материалыг аймгийн иргэдийн Төлөөлөгчдийн Хурлын Тэргүүлэгчдийн хуралдаанаар хэлэлцэхэд эхчүүдийн материалын бүрдэл хангаагүй, бичиг баримт дутуу зөрчилтэй асуудал жил бүр давтан гарч “Олон хүүхэд төрүүлж өсгөсөн эхийг урамшуулах тухай” хууль, Эхчүүдэд “Алдарт эх” нэг, хоёрдугаар зэргийн одонгоор шагнах журам”-ын шаардлагыг хангахгүй байгааг тэмдэглээд аймгийн иргэдийн Төлөөлөгчдийн Хурлын Тэргүүлэгчдийн 2019 оны 04-р сарын 11-ний өдрийн 44-р тогтоолын хэрэгжилтийг хангуулах талаар онцгой анхаарч шаардлагатай арга хэмжээ авч ажиллахыг аймгийн Засаг дарга /Ж.Батжаргал/-д даалган, сумдын иргэдийн Төлөөлөгчдийн Хурлын дарга нарт зөвлөв.
Олон хүүхэд төрүүлж өсгөсөн эхийг урамшуулах тухай” хууль, “Эхчүүдэд “Алдарт эх” нэг, хоёрдугаар зэргийн одонгоор шагнах журам”-ын болзлыг хангасан эхчүүдийн материалыг сум, аймгийн түвшинд хүлээлцэх, Ерөнхийлөгчийн Тамгын газарт хүлээлгэн өгөхдөө тэмдэглэл үйлдэж баримтжуулж байхыг аймгийн иргэдийн Төлөөлөгчдийн Хурлын Ажлын албанд даалгав.
4. Хөрөнгө шийдвэрлэх тухай асуудлыг хэлэлцээд Батсүмбэр сумын Ерөнхий боловсролын сургуулийн үндсэн хөрөнгөнд бүртгэлтэй барилга, тээврийн хэрэгслийг үнэ бууруулж худалдах жагсаалтыг батлан тогтоолын хэрэгжилтийг шуурхай хангаж, хөрөнгийн хөдлөлийг зохих хууль тогтоомж, журмын дагуу нягтлан бодох бүртгэл, тайланд тусган Төрийн болон орон  нутгийн удирдлагыг мэдээлэлжүүлэх системд бүртгэх арга хэмжээг авч ажиллах талаар аймгийн Засаг даргад үүрэг өгөв.
	5. Хөгжлийн түүчээ Төв аймаг 2024” хөгжлийн хэтийн зорилтын хүрээнд хэрэгжүүлэх хөдөө аж ахуйн үйлдвэрлэлийн  хөгжлийн цогцолбор төслүүдийн тухай хэлэлцээд “Хөгжлийн түүчээ Төв аймаг 2024” хөгжлийн хэтийн зорилтыг хангаж, хөдөө аж ахуйн үйлдвэрлэлийн бүсчилсэн хөгжлийн цогц төлөвлөлтийн хүрээнд хэрэгжүүлэх төслүүдийн жагсаалтыг хавсралт ёсоор баталж,  уг төслүүдийг хэрэгжүүлэх ажлыг аймгийн Засаг даргын үйл ажиллагааны хөтөлбөр, эдийн засаг, нийгмийг хөгжүүлэх жил жилийн Үндсэн чиглэлд тусган үе шаттайгаар гүйцэтгэх нь зүйтэй гэж үзэн “Хөдөө аж ахуйн үйлдвэрлэлийг хөгжүүлэх                                                                                 төслүүдийг дэмжих тухай” тогтоолыг батлав.
	 Хөдөө аж ахуйн үйлдвэрлэлийг хөгжүүлэх төслүүдийн техник, эдийн засгийн үндэслэлийг боловсруулан, төлөвлөлтөд заасан бүс нутаг, сумдад хэрэгжүүлэх ажлыг холбогдох холбогдох хууль тотоомжид нийцүүлэн зохион байгуулж, дэмжлэг үзүүлж ажиллахыг аймгийн Засаг даргад даалган Хөдөө аж ахуйн үйлдвэрлэлийн бүсчилсэн хөгжлийн цогц төлөвлөлтөд тусгагдсан өөрийн суманд холбогдох төслийг хэрэгжүүлэхэд шаардагдах газрыг орон нутгийн тусгай хэрэгцээнд авах, тухайн төслийг хэрэгжүүлэх   ажлын явцад хяналт тавьж, шаардлагатай арга хэмжээ авч ажиллахыг сумдын иргэдийн Төлөөлөгчдийн Хуралд зөвлөв.
	“Үйлдвэрлэл, технологийн парк байгуулах саналыг дэмжих тухай” тогтоолын төслийг хэлэлцээд “Хөгжлийн түүчээ-Төв аймаг-2024” аймгийн хөгжлийн хэтийн зорилтыг хэрэгжүүлж хөдөө аж ахуйн үйлдвэрлэлийн бүсчилсэн хөгжлийн цогц төлөвлөлтийг хийж байгаа бөгөөд бүс нутгийн нийгэм, эдийн засгийн хөгжлийг дэмжиж, өрсөлдөх чадварыг дээшлүүлэх, хөдөө аж ахуйн түүхий эд, бүтээгдэхүүний үйлдвэрлэлийг нэмэгдүүлэх, боловсруулалтын түвшинг дээшлүүлэн нэмүү өртөг шингэсэн эцсийн бүтээгдэхүүн болгоход чиглэгдсэн шинэ, дэвшилтэт болон өндөр технологи нэвтрүүлэх, нутагшуулахад “Үйлдвэрлэл, технологийн парк” байгуулж ажиллуулах зайлшгүй шаардлагатай байна. 
	Үйлдвэрлэл, технолгийн паркийн талаар өмнөх онуудад хийгдсэн тооцоо, судалгаанд үндэслэн “Үйлдвэрлэл, технологийн парк” байгуулах бэлтгэл ажлыг хангаж, паркийн үйл ажиллагаа эрхлэх аж ахуйн нэгжийг байгуулах, хөдөө аж ахуйн  үйлдвэрлэлийн стратеги төлөвлөлт боловсруулах ажлуудыг хийж гүйцэтгэсэн байна. 
	Аймагт Үйлдвэрлэл, технологийн парк байгуулагдснаар хөдөө аж ахуй үйлдвэрлэлийн хөгжлийн шинэ загвар тодорхойлогдож, улмаар үйлдвэрлэл, эдийн засгийн хөгжилд дорвитой хувь нэмэр оруулах ач холбогдолтойг тэмдэглээд	 аймагт “Үйлдвэрлэл, технологийн парк” байгуулах тооцоо, судалгаа, саналыг сайшаан дэмжиж, уг паркийн байршлыг Сэргэлэн сумын нутаг дэвсгэрт тогтоох нь зүйтэй гэж үзэн үйлдвэрэл, технологийн парк байгуулахад шаардлагатай газрыг орон нутгийн тусгай хэрэгцээнд авч, паркийн үйл ажиллагааг эрхлэх аж ахуйн нэгжид зохих хууль тогтоомжийн дагуу эзэмшүүлж, “Үйлдвэрлэл, технологийн паркийн эрх зүйн байдлын тухай” хуулийн 9 дүгээр зүйлийг хэрэгжүүлж, паркийн үйл ажиллагаанд дэмжлэг үзүүлж ажиллахыг аймгийн Засаг даргад даалган “Үйлдвэрлэл, технологийн парк байгуулах саналыг дэмжих тухай” тогтоолыг батлав.
6. Баянцагаан, Өндөрширээт, Архуст сумдын төвийн хөгжлийн ерөнхий  төлөвлөгөөг мэргэжлийн байгууллагаар боловсруулсан тухай аймгийн Газрын харилцаа, барилга, хот байгуулалтын газрын дарга М.Отгонбат, “Эрхэт констракшин”, “Инженер геодези” ХХК-иудын мэдээллийг хэлэлцээд Баянцагаан, Өндөрширээт, Архуст сумдын төвийн хөгжлийн ерөнхий  төлөвлөгөөний талаар аймгийн иргэдийн Төлөөлөгчдийн Хурлын Тэргүүлэгчид, холбогдох сумдын удирдлага, иргэдээс гаргасан саналуудыг судлан үзэж төсөлд тусгах, төлөвлөлтийг шинжлэх ухааны арга зүйн зэрэгцээ бодит байдалд аль болохоор нийцүүлэх, эдгээр сумдын төвийн хөгжлийн ерөнхий  төлөвлөгөөний төслийн хүн амын тоо, газар өмчлөлийн өнөөгийн байдал цаашдын төлөв, хөгжлийн тэргүүлэх чиглэл зэрэг тоон үзүүлэлт, зорилтуудыг аймгийн Газар зохион байгуулалтын ерөнхий төлөвлөгөөний “Хот, тосгон бусад суурины суурьшлын бүсүүд, түүний нөөц, нөхцөлийн төлөвлөлт”-тэй нягт уялдуулан хийх, Архуст сумын төвийн усны нөөц, Өндөрширээт сумын цэвэрлэх байгууламжийн байршил, Баянцагаан сумын төвийн төвлөрсөн халаалтын шугам зэрэг шаардлагатай бусад асуудлыг нягтлан үзэж төлөвлөлтөд тусгах, Ерөнхий төлөвлөгөөний төслүүдийг Мэргэжлийн зөвлөлийн болон  Улсын экспертизийн дүгнэлтийн дагуу нягтлан үзэж, эцэслэн боловсруулж   аймгийн иргэдийн Төлөөлөгчдийн Хурлын Тэргүүлэгчдэд өргөн мэдүүлэхийг аймгийн Засаг даргад даалган хуралдааны тэмдэглэлээр үүрэг өгөв.
7. Мал хаваржилт, төл хүлээн авалтын бэлтгэл ажлын явцын мэдээллийг хэлэлцээд мал хаваржилт, төл бойжуулалтын ажлыг аймгийн зүгээс шуурхай удирдлага зохицуулалтаар хангаж, ажлын явц байдлын талаарх мэдээ, судалгааг тогтмол авч дүн шинжилгээ хийж шаардлагатай арга хэмжээ авах, сум, багийн удирдлага, холбогдох төрийн албан хаагчдын ажлын хариуцлага, идэвхи санаачлагыг дээшлүүлж, хүчтэй цасан ба шороон шуурга шуурах зэрэг  байгалийн гэнэтийн үзэгдэл, түр зуурын хүндрэл бэрхшээл тохиолдсон нөхцөлд шуурхай ажиллах зохион байгуулалтыг хангах, сумдаас ирүүлж буй мал хаваржилт, төл бойжилт, малын хорогдлын мэдээ, мэдээллийн үнэн зөв байдлыг хангуулж, мэдээллүүдийг малчин өрх бүрээс тодорхой хугацаанд авч баг, сумын дүнгээр нэгтгүүлэн дүн шинжилгээ хийлгэж, холбогдох байгууллагуудыг бодит мэдээллээр хангаж, шаардлагатай арга хэмжээг шуурхай авч хэрэгжүүлэх, аймаг, сумын малын өвс, тэжээлийн аюулгүйн нөөцөд хуваарилагдаагүй үлдсэн өвснөөс хэрэгцээ шаардлага хангаж буйг зохих газарт нь хуваарилах, хадгалах хугацаа, чанарын стандарт шаардлага хангаагүй, шим тэжээл нь муудсан өвсийг мэргэжлийн байгууллагын дүгнэлтийг гаргуулж зохих журмын дагуу актлах, нөөцөд үлдэж буй өвс, тэжээлийг стандарт, шаардлагын дагуу хадгалах, хамгаалах арга хэмжээ авах Зарим малчид бэлчээрийн худгийг зүй бусаар өмчилж бусад өрхийн хүн, малыг усан хангамжаар гачигдуулах, төрийн өмч болсон өвөлжөө, хаваржааны газар, бэлчээрийг гаднын отрын малчдад үнэлж нутаглуулах зэрэг хууль зөрчсөн үйлдэл гаргаж байгааг таслан зогсоож, уг асуудлыг зохих хууль тогтоомжийн дагуу зохицуулахыг аймгийн Засаг даргад даалгаж, энэ Тэмдэглэлээр өгсөн үүргийг өөрийн суманд хэрэгжүүлэх ажлыг зохион байгуулж, гүйцэтгэлд нь хяналт тавьж, шаардлагатай арга хэмжээ авч ажиллахыг сумдын иргэдийн Төлөөлөгчдийн Хурлын дарга нарт зөвлөв.
8. Монгол Улсын Их Хурлын сонгуулийг зохион байгуулахад сумдын сонгуулийн хороог мэргэжил арга зүйн удирдлагаар хангах аймгийн “Сонгуулийн хороо”-ны бүрэлдэхүүнийг  9 хүний бүрэлдэхүүнтэй байгуулах саналыг Сонгуулийн ерөнхий хороонд уламжлав.
9. Аймгийн иргэдийн Төлөөлөгчдийн Хурлын 2019 оны 15 дугаар хуралдааны “2020 оны төсөв батлах тухай” 02-р тогтоолын 4-р хавсралтад залруулга хийх тухай Байгаль орчин, аялал жуулчлалын газрын дарга Ж.Даш-Яйчилын мэдээллийг хэлэлцээд аймгийн иргэдийн Төлөөлөгчдийн Хурлын 2019 оны 15 дугаар хуралдааны “2020 оны төсөв батлах тухай” 02-р тогтоолын 4 дүгээр хавсралт-“Байгаль орчныг хамгаалах нөхөн сэргээх арга хэмжээний 2020 оны ажлын жагсаалт”-ын 4-д заасан “Ус түгээх сангуудыг засварлах, шинэчлэх, цахим карттай болгох” /Аргалант, Архуст, Баян, Баян-Өнжүүл, Борнуур, Заамар, Өндөрширээт, Угтаалцайдам/ гэсэн заалтад уг асуудлыг хариуцсан газар, хэлтэс, мэргэжилтний хариуцлагагүй ажилбараас шалтгаалан Сүмбэр сумын оронд Угтаалцайдам гэж буруу тусгагдсан байна. Угтаалцайдам сумын төвийн худгийг цахим карттай болгох ажлыг 2019 оны төсөвт тусган хэрэгжүүлсэн байна. 
   	Ус түгээх сангуудыг засварлах, шинэчлэх, цахим карттай болгох ажлыг Сангийн яамны худалдан авах ажиллагааны төлөвлөгөөнд хуулийн хугацаанд нь зөвөөр тусгуулах зорилгоор дээр дурдсан 4 дүгээр тогтоолын 4 дүгээр хавсралтад залруулга оруулах ажлыг хойшлуулалгүй хийх шаардлагатай байгааг тэмдэглээд  аймгийн ИТХ-ын 15 дугаар хуралдааны “2020 оны төсөв батлах тухай” 02-р тогтоолын “Байгаль орчныг хамгаалах нөхөн сэргээх арга хэмжээний 2020 оны ажлын жагсаалт”4-р хавсралтын “Ус түгээх сангуудыг засварлах, шинэчлэх, цахим карттай болгох” ажил хийгдэх сумдын нэрсэд Угтаалцайдам гэж орсныг Сүмбэр сум гэж залруулж аймгийн иргэдийн Төлөөлөгчдийн Хурлын Хуралдааны шийдвэрийн төсөл боловсруулах ажлын чанарыг дээшлүүлж, энэ талаар төрийн албан хаагчдын хариуцлагыг өндөржүүлж ажиллах, ундны усны худагт цахим төхөөрөмж суурилуулах ажлын явц, гүйцэтгэлийн талаар аймгийн иргэдийн Төлөөлөгчдийн Хурлын дараагийн хуралдаанд танилцуулахыг аймгийн Засаг даргад даалгав.
	10. Төрийн дээд одон медальд уламжлах тухай асуудлыг хэлэлцээд Төв аймгийн эдийн засаг, нийгэм, хөдөө аж ахуй, боловсрол, эрүүл мэндийн салбарын хөгжилд авъяас билэг, хүч хөдөлмөрөө дайчлан олон жил, үр бүтээлтэй ажиллаж, залуу хойч үеийг өөрийн арга туршлагаар залгамжлан хүмүүжүүлж байгаа дараах иргэдийг төрийн дээд одон медаль болох “Гавъяат механикжуулагч цол”-оор 1, “Гавъяат багш цол”-оор 1, “Соёлын гавъяат зүтгэлтэн цол”-оор 1, “Хөдөлмөрийн гавъяаны улаан тугийн одон”-оор 9,  “Алтан гадас одон”-оор 36, “Цэргийн хүнэт медаль”-иар 2, “Хөдөлмөрийн хүндэт медаль”-иар 15 иргэдийг тус тус шагнуулахаар Монгол Улсын Ерөнхийлөгчид уламжлав.
	Аймгийн ИТХ-ын Тэргүүлэгчдийн 5 дугаар хуралдаанаар 10 асуудал хэлэлцэж 8 тогтоол, хуралдааны тэмдэглэлээр 3 үүрэг өгөв.

- Тэргүүлэгчдийн VI Хуралдаанаар:
Аймгийн ИТХ-ын Тэргүүлэгчдийн 6-р хуралдаан 4-р сарын 23-ны өдөр хуралдаж хуралдаанаар нийт 5 асуудал хэлэлцэв.
1. Аймгийн иргэдийн Төлөөлөгчдийн Хурлын Төлөөлөгчдийн тоо тогтоох, сонгуулийн тойрог байгуулах, тойргийн дугаар, нутаг дэвсгэр, төв, мандатын тоог тогтоох тухай асуудлыг хэлэлцээд аймгийн иргэдийн Төлөөлөгчдийн Хурлын Төлөөлөгчдийн тоог 41-ээр тогтоож аймгийн Зуунмод, Батсүмбэр, Жаргалант, Заамар сумдын хүн амын тоо 5000-аас дээш тул тус бүр 2 тойрог болгож бусад сумдыг тус бүр 1, Зуунмод сумыг багийн тоогоор 6 тойрог болгож Төв аймгийн иргэдийн Төлөөлөгчдийн Хурлын сонгуулийн нийт 35 тойрог байгуулав.
2.Аймгийн 2020 оны төсвийн 1-р улирлын гүйцэтгэл, аймгийн ИТХ-ын 2019 оны 15 дугаар хуралдааны “Аймгийн 2020 оны төсөв батлах тухай” 02 дугаар тогтоолын хэрэгжилтийг хэлэлцээд хуралдааны тэмдэглэлээр үүрэг өгөв.
3.Хөрөнгө шийдвэрлэх тухай асуудлыг хэлэлцээд аймгийн Цагдаагийн газрын үндсэн хөрөнгөнд бүртгэлтэй 6-р багийн нутаг дэвсгэрт байрлах 34 дүгээр байрны 6 айлын орон сууцыг нээлттэй дуудлагын худалдаагаар худалдах доод үнийг  хавсралтаар баталж дуудлага худалдааг холбогдох хууль, журмын дагуу зохион байгуулж, төлбөрийг аймгийн төсөвт бүрэн төвлөрүүлэх, хөрөнгийн хөдлөлийг зохих хууль тогтоомж, журмын дагуу нягтлан бодох бүртгэл, тайланд тусган Төрийн болон орон  нутгийн удирдлагыг мэдээлэлжүүлэх системд бүртгэхийг аймгийн Засаг даргад даалгав.
4.Төрөөс малдчын талаар баримтлах бодлого, Монгол мал хөтөлбөрийг хэрэгжүүлж, мал аж ахуйн салбарын тогтвортой хөгжлийг хангах ажлын төлөвлөгөөний хэрэгжилтийг хэлэлцээд хуралдааны тэмдэглэлээр үүрэг өгөв.
5.Хаврын тариалалтын бэлтгэл ажлын тухай мэдээллийг хэлэлцээд хуралдааны тэмдэглэлээр үүрэг өгөв.
Энэ сард аймгийн ИТХ-ын дарга болон Ажлын албанд хандсан 32 албан бичиг ирснийг бүртгэн авч Хурлын дарга болон нарийн бичгийн даргад танилцуулан хариу өгөх шаардлагатай 2 бичигний 5 албан бичигний хариуг өгч ажиллалаа.
Энэ сард аймгийн ИТХ-ын дарга Ц.Энхбат, Ажлын албанд хандан 4 өргөдөл бүртгэгдснээс 3 өргөдөлийн хариуг хугацаанд хүргүүлж 1 өргөдлийн шийдвэрлэлтийн хугацаа болоогүй байна. 
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 28 албан бичгийг гарган хүргүүлж ажиллалаа. 
Улсын Их Хурлын хаврын ээлжит чуулган 4-р сарын 06-ны өдрийн 12:00 цагт нээлтээ хийлээ. Дэлхий нийтээр тархаад буй шинэ төрлийн коронавирус "Ковид-19" халдварын улмаас энэ удаагийн ээлжит чуулганыг онлайн хэлбэрээр зохион байгуулж Улсын Их Хурлын хаврын Чуулганы нээлтэнд аймгийн ИТХ-ын дарга Ц.Энхбат, аймгийн Засаг дарга Ж.Батжаргал болон аймгийн ИТХ-ын төлөөлөгчид оролцлоо.
 Зуунмод сумын 6 багт аймгийн удирдлагууд болон ЗДТГ-ын 6 ажлын хэсэг ажиллаж аймгаас хэрэгжүүлж байгаа бодлого, шийдвэрийг танилцуулж, биечлэн уулзаж, иргэдийн санал хүсэлтийг хүлээн авч ажилласан. Уулзалтын үеэр Номт багийн 6 иргэнээс 11 санал, Ланс багийн 9 иргэнээс 22 санал, Баянхошуу багийн 11 иргэнээс 38 санал, Зүүндэлгэр багийн 7 иргэнээс 18 санал, Нацагдорж багийн 12 иргэнээс 33 санал, Баруун Зуунмод багийн 18 иргэнээс 38 санал ирүүлсэн байна.
Энэ сард аймгийн ИТХ-ын Ажлын албанд Өндөрширээт, Эрдэнэсант, Зуунмод, Алтанбулаг сумдын ИТХ-д 4-р сарын ажлын тайлангаа ирүүлж ажилласан байна.
Өндөрширээт сумын ИТХ:-
Өндөрширээт сумын иргэдийн төлөөлөгчдийн ээлжит бус 14-р хуралдаан 04 сарын 01-ний өдөр хуралдаж дараах асуудлыг хэлэлцсэн байна. Үүнд:
1.Газрын төлбөрийн хэмжээг шинэчлэн тогтоох тухай 
2. Нутаг дэвсгэрийн зарим хэсгийн орон нутгийн тусгай хамгаалалтанд авах тухай 
3. Төлөөлөгчдийн ёс зүйн дүрэм, хороог байгуулах тухай асуудлыг тус тус хэлэлцэн 3 тогтоол баталжээ. Нийтээр дагаж мөрдөх  захиргааны хэм хэмжээний актыг Хууль зүйн яаманд бүртгүүлэхээр холбогдох материалыг хүргүүлж ажилласан байна.
Сумын иргэдийн төлөөлөгчдийн Хурлын Тэргүүлэгчдийн хурал 04-р сарын 20-ны өдөр  хуралдаж 3 тогтоол баталсан байна. Олон улсын хэрэглэгчийн эрхийг хамгаалах өдрийг тэмдэглэн өнгөрүүлэх ажлын төлөвлөгөөнд тусгагдсаны дагуу хүнсний дэлгүүрийн үйл ажиллагааны талаар санал авч хангалттай үнэлгээ авсан Хатантуул дэлгүүрийг Хэрэглэгчдийн эрх ашгийг хамгаалах ажлын хүрээнд шагнаж урамшуулж ажилласан байна.
Сумын иргэдийн төлөөлөгчдийн хурлаас 1-р улиралд хийсэн ажлын мэдээлэл, тогтоол шийдвэрийг эмхэтгэн гарын авлагыг боловсруулан гаргаж төлөөлөгчид, байгууллагын дарга нарт хүргүүлэв.
Сумын иргэдийн Төлөөлөгчдийн Хурлын эмэгтэй төлөөлөгчид зорилтод бүлгийн нийт 10 өрхөөр орж сурагчдад  хичээл даалгавар өгч, дархлаа дэмжих витаминаар хангаж , корона вирусээс урьдчилан сэргийлэх зөвлөмж, ИТХ-ын 1-р улиралын хийсэн ажлын тайлан, гарын авлагыг  хүргүүлж иргэдийн санал бодлыг хүлээн авч ажиллажээ.
Эрдэнэсант сумын ИТХ:-
Эрдэнэсант сумын ИТХ-ын Хуралдаан 2020 оны 04-р сарын 03-ны өдөр цахимаар хуралдаж сумын 1 га газрын төлбөрийн хэмжээг тогтоох тухай, Батхаан уулын Тольтын амыг өнжөөх тухай асуудлуудыг хэлэлцэн шийдвэрлэсэн байна.
Сумын ИТХ-ын Тэргүүлэгчдийн хуралдаан 4-р сард 1 удаа хуралдаж  Монгол Улсын Их Хурлын сонгуулийн сурталчилгааны ухуулах хуудас болон зурагт самбарын байршил тогтоох тухай, Орон нутгийн сонгуулийн тойрог байгуулж, мандатын тоог тогтоох тухай, аймгийн сонгуулийн хороонд сумын сонгуулийн хороонд ажиллах бүрэлдэхүүнийг уламжлах тухай, иргэдийг шагналд тодорхойлж улажлах тухай зэрэг асуудлуудыг хэлэлцэн шийдвэрлэсэн байна.
	Эрдэнэсант сумын 5 БИНХ-ын дарга, тэргүүлэгчид хуралдааны болон үйл ажиллагааны төлөвлөгөөгөө хэлэлцэн баталж ИТХ-ын хурлын ажлын албанд нэг хувийг ирүүлсэн. БИНХ-уудын тов гарсан байсан боловч өндөржүүлсэн бэлэн байдлаас үүдэн одоогоор хойшлогдсон байна.
	ГХУСАЗЗ-ийн Хуралдаан 2020 оны 04 дүгээр сарын 02-ны өдөр хуралдаж зөвлөлийн төлөвлөгөөг 3 зорилт, 42 арга хэмжээтэйгээр баталсан байна.
	Зуунмод сумын ИТХ:- 
Зуунмод сумын ИТХ-ын Тэргүүлэгчдийн хуралдаан 2020 оны 04 сарын 14-ний өдөр хуралдсан байна. Тус Хуралдаанаар:-
1. Сумын агаарын бохирдлын судалгаа болон агаарын бохирдлын талаарх цаашид баримтлах бодлого
2. Сум хөгжүүлэх сангийн хэрэгжилтийн талаарх мэдээлэл
3. Эд хөрөнгө акталж данснаас хасах тухай
4. Сумын орон нутгийн өмчийн дүнг батлах тухай
5. Төрийн одон медальд уламжлах тухай
6. Сумын Газар зохион байгуулалтын төлөвлөгөөнд тодотгол хийх тухай
7. ИТХ-ын төлөөлөгчийн ёс зүйн дүрмийн төслийн тухай
8. Ухуулах хуудас байрлуулах байршлыг тогтоох тухай
9. Сумын ИТХ-ын Ээлжит Арваннаймдугаар хуралдааны тов тогтоож, хэлэлцэх асуудлын төлөвлөгөө батлах тухай
10. Иргэдээс ирүүлсэн санал, хүсэлтийн тухай гэсэн асуудлуудыг хэлэлцэн холбогдох шийдвэрүүдийг гаргасан байна.
Монгол Улсын Төлөөллийн байгууллагыг бэхжүүлэх нь төслөөс зарлаж буй Сайн туршлага хүргүүлсэн нь тус төслийн 2-р шатанд шалгарсан бөгөөд төслийн байгууллагаас холбогдох мэргэжилтнүүд ирж туршлагын талаар газар дээр нь  бодит байдалтай танилцан зураг авч баримтжуулан авсны дээр тус төслийн газраас бэлтгэн гаргах номонд хэвлэгдэхээр болосн байна.
Сумын ИТХ-ын нарийн бичгийн дарга нь Удирдлагын академийн ахлах түшмэлийн мэргэшүүлэх багц сургалтанд цахимаар хамрагдаж, цахим шалгалт өгсөн. 
Аймгийн ИТХ-ын Ажлын албанаас ирүүлсэн Хороодын бүрэлдэхүүн, Хороодын ажиллах журмыг цаг тухайд нь хүргэж ажилласанаас гадна ЭБАТ-ын судалгааг заасан хугацаанд нь гаргаж дээд шатны аймгийн ИТХ-ын ЭБАТ-д хүргүүлсэн.
Улсын Их Хурлын Сонгуулийн ухуулах хуудас, зурагт самбар байрлуулах байршлыг тогтоож нийтэд мэдээлж ажиллалаа.
Сумын ИТХ-ын Тэргүүлэгчдийн хурлаар Орон нутгийн сонгуулийн тойрог,  мандатын тоо, нутаг дэвсгэрийг зарлаж нийтэд мэдээлсэн.
Улсын Их Хурлын сонгуулийн Зуунмод сумын сонгуулийн хороонд ажиллах албан хаагчдын саналыг аймгийн Сонгуулийн хороонд хүргүүлсэн.
Нутгийн удирдлагын холбоо, Азийн хөгжлийн сантай хамтран боловсруулсан “Төлөөлөгчийн ёс зүйн үлгэрчилсэн дүрэм”-ийг ИТХ-ын Тэргүүлэгчдийн хуралдаанаар хэлэлцээд ИТХ-ын Арваннаймдугаар хуралдаанаар хэлэлцүүлэн батлуулахаар шийдвэрлэлээ.
Зуунмод сумын 6-н багт ажилладаг Цагдаагийн Хэсгийн байцаагчдын ажиллах нөхцөл боломжийг бүрдүүлэх зорилгоор ИТХ-ын ажлын албанд хэрэглэдэг байсан 2 ширхэг иж бүрэн компьютерийг Ланс багийн хэсгийн байцаагч н.Энхцэцэг, Баруун Зуунмод багийн хэсгийн байцаагч н.Анхбаяр нарт албан хэрэгцээнд ашиглуулахаар гардуулан өглөө.
Хэрэглэгчдийн эрх ашгийг хамгаалах салбар зөвлөл 2019 оны ажлаараа Нэгдүгээр байранд орж өргөмжлөл мөнгөн шагналаар шагнуулав.
Амьжиргааг дэмжих зөвлөл хуралдаж 9 төсөл хэлэлцэж Хөдөлмөр Халамж үйлчилгээний газарт уламжилсан. 
Иргэдээс Зуунмод сумын ИТХ-д ирүүлсэн 5 өргөдлийг хүлээн авч судлан хуулийн хугацаанд  шийдвэрлэсэн байна.
Монгол Улс /COVID-19/ өвчин тархах өндөр эрсдэлтэй орны тоонд багтаж байгаад анхаарал хандуулж хөл хорионы үеэр хүүхдүүд гудамж талбайгаар дэмий сэлгүүцэх, тоглоомын талбайд бөөнөөр тоглох байдал ихсэж байгаа ба гадаа дулаарч иргэд амны хаалт зүүхгүй назгай байдал нэмэгдэж байгаад анхаарч эргүүл жижүүрийн хариуцлагыг нэмэгдүүлэх сарын аян зохион байгуулах талаар сумын Засаг дарга Г.Мөнхбадралд тэмдэглэлээр үүрэг чиглэл өгч ажилласан байна.
	Алтанбулаг сумын ИТХ:-
Тус сумын ИТХ 7 дахь удаагийн сонгуулийн бүрэн эрхийн хугацаанд хийсэн ажлын товч тайлангаар товхимол ном гарган сонгогч түмэнд хүргэх ажлыг 21 Төлөөлөгчөөр дамжуулан сумын нийт 4 баг 800 гаруй өрхөд хүргэж ажилласан байна. Уг ажилтай хамтатган сумын ИТХ-аас Төрийн үйлчилгээний хүртээмжийн талаар иргэдээс санал асуулга авч нэгтгэсэн байна.
Сумын МАА-н өвөлжилт хүндэрч орсонтой холбогдуулан аймгийн Улаан загалмайн хорооноос 25 өрхөд тусламж үзүүлэх санал ирүүлсэний дагуу 4 багаас тусламжинд хамрагдах өрхийн судалгааг гаргаж аймгийн Улаанзагалмайн хороонд хүргэх ажлыг 3 сард зохион байгуулсан байна.
Монголын Улаан загалмайн хорооноос Төв аймгийн Алтанбулаг суманд малчдын хаваржилт хүндэрсэн нөхцөл байдлыг харгалзан 16 хүртэл насны 3 түүнээс дээш хүүхэдтэй өрх толгойлсон эх, эцэг, 60 дээш насны харж хандах хүнгүй өндөр настан, хөгжлийн бэрхшээлтэй иргэнтэй гэр бүл, жирэмсэн эсвэл хөхүүл хүүхэдтэй гэр бүл, 16 хүртэл насны 5 аас дээш хүүхэдтэй гэр бүл нийт 25 өрхөд тусламж үзүүллээ. Тусламжид хамрагдах өрхийн нэрсийг багийн ЗД нар гарган өгсөн ба эдгээр өрхүүдэд банкаар өөрийнх нь нэрийн дансанд 240 000 төгрөг шилжин байрших ба мөн ядарсан малын тэжээл ашигт долооц 30 кг, туурайн тос 1 сав, нүдний тосон түрхлэг 1 сав, амин тун 1 кг, загасны тос 2 л бүхий хайрцагтай тусламжийн зүйлсийг сумын ИТХ-ын дарга, ЗД нар тус өрхүүдэд гардуулан өгчээ.
Сумын ИТХ-аас Төлөөлийн байгууллагын бэхжүүлэх нь төслийн газарт “Нутгийн удирдлагын шийдвэрт иргэдийн оролцоог хангах нь” төсөл бичиж дэмжигдсэн байна.
Сумын ИТХ-ын Тэргүүлэгчдийн хуралдаан 4 сарын 13 нд хуралдаж дараах асуудлуудыг хэлэлцжээ. Үүнд:
Газрын төлбөрийн хэмжээ тогтоох тухай асуудлыг хэлэлцээд 2020 оны 05-р сарын 07 ны өдөр хуралдах сумын ИТХ-ын 16 дугаар хуралдаанаар хэлэлцүүлэхээр шийдвэрлэж тус хуралдааныг зарлан хуралдуулахаар товыг  тогтоосон байна.
Мөн тус Хуралдаанаар сумын “Ногоон бүс”-ийг хамгаалах журмыг хэлэлцэн Захиргааны ерөнхий хуультай нийцүүлэн шинэчлэн батлуулах талаар холбогдох үүрийг сумын Засаг даргад өгсөн байна. 

